
  حازم شومان


  
  ومشاهد الجلال هتعرفك من هو الله. هتعرفك جلال الله سبحانه وتعالى. نظرة لفوق هتعرفك من هو الله اه ونظرة بين رجليك هتعرفك من هو انت؟ ايه هي نفسك؟ الدنيا دي عاملة زي سبورة. كل شوية بيتكتب عليها اسماء كتير قوي. كل شوية

  يجي واحد يقوم بالبشاورة بالاسفنجة ماسح الاسماء وكاتب اسماء تانية. اهو بالزبط كده احنا اسم مكتوب على سبورة الدنيا دلوقتي. شوية واسمك هيتمسح شوية وخلاص وهترجع تاني لست بشيء مذكور. وهتمر الايام عليك ليس لك في هذه اللحظة الا عملك. ليس لك في هذه اللحظة الا اللي انت دخلت به

  تلقى الله سبحانه وتعالى اخطر سؤال لازم تسأل نفسك فيه قبل ما تخرج من هنا اخطر سؤال ممكن يغير اي انسان لو سأل نفسه هذا السؤال لو انا القبر دهو اتقفل عليا دلوقتي هندم على ايه

  يا ترى لو انا الوقت القبر ده اتقفل علي الليلة؟ ايه الحاجة اللي هندم ان كان نفسي اعملها وما عملتهاش؟ وايه الحاجة اللي هندم ان انا عملتها؟ ويا ريتني ما

  ويا ريتني ما مشيت في سكتها لو سألت نفسك السؤال ده وبس. في دقيقة واحدة بصدق ثق ان ربنا ممكن يغيرك. زيارة واحدة بس تبص قدام قبر مفتوح لو اتقفل علي هندم على ايه؟ في لحظة هتلاقي نفسك عرفت كويس جدا. ايه الصح وايه الغلط في اللي انت بتعمله؟ الصح

  وايه الغلط في حياتك؟ يا اخواننا الموت الموت مش اه الموت مش كارثة. يا جماعة الموت يعني في ناس الموت بالنسبة لها ده اعظم فرح في حياتها اصلا انت مش هتشوف ربنا الا لما تموت. انت مش هتدخل الجنة الا اما تموت. انت مش هتشوف الملايكة الا لما تموت. انت مش هترافق النبي في الفردوس الاعلى ان كتبت لك الا لما تموت

  انت مش هتشوف صالحي الزمان الا لما تموت. فالموت ده اصلا بالنسبة للانسان الصالح. ده ده اعظم حدس في حياته. لان كل افراح حياتك الحقيقية مرتبط بانك انت تموت. انما القضية انت هتدخل على ايه؟ انت هتلقى الله على ايه؟ تخيلوا لو واحد عمل مسابقة وقال

  يعني اللي فاز قام مديله صورة ورقة بميت دولار. صور ورقة بميت دولار كده واداله الصورة. مبروك انت كسبت صورة هيفرح؟ مش هيفرح ليه؟ ده صورة. ده وهم صورة لكل اللي حوالينا في الدنيا دي صور سعادة. مش حقيقة سعادة. السعادة دي حاجة تانية عند ربنا. ما يقدرش يحطها في قلبك غير ربنا. عشان كده ربنا بيقول لك

  بقيع سراب. يعني ايه سراب؟ السراب من الحاجة اللي بتتسرب من ايديك. انت بتجري عليه وهو بيجري منك. السراب لو كان واقف في مكانه كنت انت تعبت شوية وبعد كده اكتشفت انه سراب لا شيء. مصيبة السراب ان كل ما بتجري عليه بيجري منك لحد ما عمرك يضيع. وتكتشف بعد الموت انك كنت بتجري وراء صلاة

  الناس بتجري ورا صور الناس بتجري ورا صور سعادة اللي عنده فيلا يبقى سعيد

